
Transcription du poeme

TextePour ton plaisir et la volunté mienne
Te vueil prier que promesse me tienne
Tant que d’icy ne partes nullement

Ou tu feras congnoistre clairement
Qu’amour veult bien que ton party maintienne.
Ne penses pas que raison me detienne

De te servir quelque mal qu’il m’en vienne
Car crainte est hors de mon entendement
Pour ton plaisir.

Et si je treuve aulcun qui m’en retienne
Ou si j’ay mal la faulte sera tienne

Lors ung chascun entendra promptement
Que t’ayme trop et desmesurement

Ne seuffre pas que tel ennuy m’advienne
Pour ton plaisir.

